


KLIK!

MORINOK, ILUNTZERO, INFUSIO KIKARA HANDI BAT EDATEN 
DU, ETA, GAUERO, ESNATU EGITEN DA TXIZA EGITEKO.

HORI DELA ETA, TRANPOL BAT EGIN DU KARABANAN, 
KANPORA IRTEN BEHAR EZ IZATEKO.

SARTU?!

KAIXO.

CLAUDE DUT IZENA, ETA USTE DUT 
TXIZA EGIN DIDAZULA GAINEAN.

 ENE! BARKATU, SENTITZEN DUT.

LASAI, EZ DA EZER. 
ESNATU EGIN NAUZU, 

HORI BAINO EZ.

BAI BA, NAZKAGARRIA 
DA! SARTU. GARBITZEKO 

ZERBAIT EKARRIKO DIZUT.

9



HEMEN DAGO GARBIONTZI 
BAT. BETE EGINGO DUGU.

ZER DA HAU?

HORI? INFUSIOA.

UR BEROA HEZURRETAN SENTITZEA OSO 
ATSEGINA DELA OHARTU DA CLAUDE.

ONA DA 
INFUSIOA.

TIRA! XUKADERA BAT EKARRIKO DIZUT, 
ETA ZORUKO ZAPIA  
BILATUKO DUT.

INFUSIO GEHIAGO 
EGIN DEZAKEGU?

LEUNA DA XUKADERA, 
ESKERRIK ASKO. KUKU! BAINA ZER DA HORI?

NIRE KUKUA DA.

KUKUA?
EZ, CLAUDE.  
ENTZUN, MESEDEZ.

KUKU? KUKU?

ARRAIOA!

KUKUUUU!

CLAUDE! EZ!

AIIII!

AI! AI! AI! MORINO GAIXOA. TORI XUKADERA. 
INFUSIO GEHIAGO EGINGO DUGU?

HARA, CLAUDE! BERANDU DA, GOIZ ABIATU BEHAR DUT, 
BIDE LUZEA DA ETA LO EGIN BEHAR DUT. 

DAMU DUT TXIZARENA. GABON, ONDO IBILI.

EZ BA. NI EZ NOA INORA. 

BARKATU?!

BAI, MADARIKAZIOAGATIK DA: 
“ESKELETOA IRATZARRI EZKERO, 

HAREN ONDOAN BIZI BEHAR GERO”.

ZER?! BAINA ZER ESAN  
NAHI DU HORREK?!

13



ZURE ONDOAN GERATU 
BEHAR DUDALA BETIKO.

BETIKO!? ETA 
BESTELA?

LEHERTU 
EGINGO GARA.

ETA NOLA DAKIZU EGIA DELA, EZ 
BAZAIZU INOIZ GERTATU?

GAUZA JAKINA DA 
ESKELETOON ARTEAN.

NOLA EGON BEHAR DUGU “ONDOAN”?

HONELA ONDO DAGO.
XUKADERA UTZIKO, MESEDEZ?

